
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)

Հայաստանի Հանրապետության կառավարության 2015 թվականի սեպտեմբերի 10-ի N 1044-Ն որոշմամբ (այսուհետ՝ Որոշում) սահմանվել է միջգերատեսչական սոցիալական համագործակցության կանոնակարգը, որով կարգավորվում են սոցիալական աջակցության տրամադրման գործընթացում համագործակցության կողմերի, համագործակցության շրջանակներում կողմերի իրավունքների ու պարտականությունների, միջգերատեսչական համագործակցության ձևերի ու կարգի, համագործակցող կողմերի միջև փոխանակվող տեղեկությունների ծավալի, ժամկետի և ձևի մասին պահանջների, խնդրահարույց այն դեպքերի, որոնք կարող են նախանշել անձի կյանքի դժվարին իրավիճակում հայտնված լինելը կամ հայտնվելու հնարավորությունը, մշտադիտարկման և գնահատման ընթացակարգի հետ կապված հարաբերությունները: Կանոնակարգի նպատակը սոցիալական աջակցության կարիք ունեցող անձանց (ընտանիքների) հայտնաբերումն է, անհատական սոցիալական ծրագրերի կազմումն ու դրա իրականացումը և շարունակական հսկողության ապահովումը:
Ներկայացվող նախագծի նպատակը Որոշման համապատասխանեցումն է գործող իրավական ակտերին:

1.1. Կարգավորման հարաբերությունների ներկա վիճակը և առկա խնդիրները
 Համաձայն Հայաստանի Հանրապետության կառավարության 2015 թ. հունիսի 4-ի ««Սոցիալական աջակցության մասին» Հայաստանի Հանրապետության օրենքի կիրարկումն ապահովելու և Հայաստանի Հանրապետության կառավարության մի շարք որոշումներում փոփոխություններ ու լրացումներ կատարելու մասին» N 582-Ն որոշման 4-րդ կետի 3-րդ ենթակետի՝ զբաղվածության պետական և բժշկասոցիալական փորձաքննության գրասենյակների տարածքային ստորաբաժանումների, մարզպետարանների աշխատակազմերի առանձնացված ստորաբաժանումներ՝ սոցիալական աջակցության տարածքային գործակալությունների և Երևանի քաղաքապետարանի, Գյումրու, Վանաձորի, Արարատի և Ջերմուկի քաղաքային համայնքների ղեկավարների աշխատակազմերի առանձնացված ստորաբաժանումներ՝ սոցիալական աջակցության տարածքային բաժինների օրենսդրությամբ սահմանված լիազորությունները վերապահվում են միասնական սոցիալական ծառայության ստորաբաժանումներին, ինչի կապակցությամբ Որոշման հավելվածի և գործող օրենսդրության միջև առկա է անհամապատասխանություն:
Միաժամանակ, անհրաժեշտություն է առաջացել Որոշման հավելվածում կիրառվող ձևակերպումները ևս համապատասխանեցնել գործող օրենսդրությանը:
1.2 Առկա խնդրի առաջարկվող լուծումը
Նախագծով առաջարկվում է փոփոխություններ կատարել Որոշման հավելվածում՝ կիրառվող ձևակերպումները համապատասխանեցնելով «Հանրակրթության մասին» և «Սոցիալական աջակցության մասին» օրենքների պահանջներին:
Միաժամանակ, ՀՀ կառավարության 2021 թվականի փետրվարի 11-ի N 154–Ն որոշման հավելվածի 21-րդ կետը սահմանում է, որ պարտադիր կրթությունից դուրս մնացած երեխաների բացահայտման և ուղղորդման հետ կապված և սահմանված կարգով չկարգավորվող հարաբերությունները կարգավորվում են ՀՀ կառավարության 2015 թվականի սեպտեմբերի 10-ի N 1044-Ն որոշմամբ: Որոշման իմաստով խնդրահարույց են համարվում կյանքի դժվարին այն իրավիճակները, որոնց պայմաններում հայտնվելու հնարավորության կամ հայտնված անձի (ընտանիքի) սոցիալական կարիքների գնահատումը, դրանց համարժեք անհատական սոցիալական ծրագրի կազմումը և ծրագրի իրականացումը պահանջում են Որոշման հավելվածի 3-րդ կետով սահմանված մարմինների և կազմակերպությունների ցանկում ընդգրկված մեկից ավելի կողմերի մասնակցություն: Նախագծով առաջարկվող՝ երեխայի պարտադիր կրթությունից դուրս մնացած կամ դուրս մնալու ռիսկի տակ գտնվելու հանգամանքը կամ դրանց առաջացման վտանգը դասվում է խնդրահարույցների շարքին, ինչպես օրինակ՝ բնակության որոշակի վայր չունենալը և դրանով պայմանավորված սոցիալական բազմաբնույթ խնդիրների առկայությունը կամ դրանց առաջացման վտանգը, երեխայի հակասոցիալական վարքի դրսևորումը կամ դրա առաջացման վտանգը, ընտանեկան բռնությունը կամ դրա սպառնալիքը, ընտանիքի աղքատությունը կամ դրա առաջացման վտանգը, անչափահասի աշխատանքային շահագործումը կամ դրա սպառնալիքը, երեխայի՝ առանց ծնողական խնամքի մնացած լինելու հանգամանքը կամ դրա առաջացման վտանգը և այլն: Նման դեպքերում, Որոշման հավելվածի 3-րդ կետով սահմանված մարմինների և կազմակերպությունների պաշտոնատար անձինք պարտավոր են եռօրյա ժամկետում, իսկ արտակարգ իրավիճակներում, ինչպես նաև անհետաձգելի լուծում պահանջող կյանքին և առողջությանը վտանգ սպառնացող դեպքերում անհապաղ դրա մասին տեղեկացնել (ծանուցել) խնդրահարույց դեպքի հայտնաբերման տարածքն սպասարկող միասնական սոցիալական ծառայության տարածքային կենտրոն, որը նախաձեռնում է սոցիալական դեպքի վարման և միջգերատեսչական սոցիալական համագործակցության շրջանակներում շահառուի սոցիալական խնդիրների լուծման գործընթաց: 
 Այսինքն,  նախագծով կարգավորվում են պարտադիր կրթությունից դուրս մնացած երեխաների բացահայտման և ուղղորդման հետ կապված այն հարաբերությունները, որոնց կարգավորումը ՀՀ կառավարության 2021 թվականի փետրվարի 11-ի N 154–Ն որոշումը չի նախատեսում: 
2.Կարգավորման առարկան
Նախագծով կարգավորվում են միջգերատեսչական համագործակցության շրջանակներում համագործակցող կողմերի ցանկը և պարտադիր կրթությունից դուրս մնացած երեխաների բացահայտման և ուղղորդման խնդրահարույց դեպքերը, որոնք կարող են նախանշել անձի (ընտանիքի)՝ կյանքի դժվարին իրավիճակում հայտնված լինելը կամ հայտնվելու հնարավորությունը: 

       3. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում կապահովվի միջգերատեսչական համագործակցության շրջանակներում համագործակցող կողմերի ցանկի համապատասխանեցումը «Սոցիալական աջակցության մասին» օրենքին և դրանից բխող ՀՀ կառավարության որոշումներին և հնարավորություն ստեղծի պարտադիր կրթությունից դուրս մնացած երեխաներին բացահայտել, ուղղորդել և ինտեգրել հասարակությանը: 

          4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծով ՀՀ պետական բյուջեի եկամուտների և ծախսերի հնարավոր ավելացում կամ նվազեցում չի նախատեսվում:

          5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի մշակումը բխում է ՀՀ կառավարության 2021-2026 թթ. ծրագրի 4.6-րդ կետի 17-րդ պարբերության պահանջից։ Այն է՝ առաջիկա հինգ տարիներին երեխաների հիմնահարցերի ոլորտում առանցքային է համարվելու երեխայի իրավունքների լիարժեք իրացման համար նպաստավոր պայմանների ստեղծումը՝ երեխաների իրավունքների պաշտպանության մեխանիզմների հզորացմամբ: Շարունակվելու է երեխաների մուտքը հաստատություններ կանխարգելելուն ուղղված ծրագրերի իրականացումը:
